Яшел Үзән шәһәреtc "Яшел Њзђн шђџђре"
5 нче гимназия укытучысы tc "5 нче гимназия укытучысы "
Рәхмәтуллин Раһип Мөбин улыtc "Рђхмђтуллин Раџип Мљбин улы"
11 нче сыйныф

Тема: Антропоним һәм топонимнарны этимологик яктанtc "Тема\: Антропоним џђм топонимнарны этимологик яктан " тикшерү.tc "

тикшерњ."
Максатлар: 
1. Дидактик. Этимология турында алган белемнәрне искә төшерү һәм аның төп принциплары белән танышу; принципларга нигезләнеп, антропоним һәм топонимнарны килеп чыгышлары ягыннан тикшерү;

2.
Психологик. Укучыларның иҗади фикерләү сәләтләрен
үстерү, фәнни-гамәли эш белән шөгыльләнү өчен уңайлы
шартлар тудыру һәм фәнгә карата кызыксыну уяту;

3.
Тәрбияви. Туган телгә һәм туган төбәккә карата мәхәббәт һәм горурлык хисләре тәрбияләү.

Материал: 
1. Дәреслек. 

2.
Ф.Гарипова. Авыллар һәм калалар тарихыннан.

3.
Ф.Гарипова. Инешләрдән иңгән моңнар бар.


4.
Ф.Гарипова. Елгалар дөньясына сәяхәт.


5.
Г.Ф. Саттаров. Атамалар дөньясына сәяхәт.

6.
Ф.С. Сафиуллина, М.З. Зәкиев. Хәзерге татар әдәби теле. 

7.
Этимологический словарь русского языка.

8.
В. Даль. Толковый словарь живого великорусского языка.

9.
Таблица-схема.


Дәрес барышы.
1. 
Актуальләштерү. Таблица-схема ярдәмендә этимология турында алган белемнәрне искә төшерү һәм аның төп принциплары белән танышу.

Сыйныф 4 төркемгә бүленгән, һәр төркемгә җитәкче сайлап куелган (Ә.З. Рәхимов технологиясе буенча). Тактага таблица-схема ясалган. Аның графалары буш.

Һәр төркем этимологиянең билгеләмәсе, фонетик, сүзьясалыш, семантик принциплары турында үзара киңәшә, фикер туплый.

Һәр төркемнән берәр укучы таблица-схеманы тутыру өчен җавап әзерли, башка төркемнәр өстәмә җаваплар бирә:

1 нче төркем этимологиянең билгеләмәсе турында;

2 нче төркем фонетик принцип турында;

3 нче төркем сүзьясалыш принципы турында;

4 нче төркем семантик принцип турында.

Укучылар җавап биргәндә, укытучы таблицаны укучыларның җавапларына нигезләнеп тутыра бара. (Җаваплар таблицага алдан язылып, кәгазьләр белән томалап куелырга да мөмкин).
Аннары бер укучы кагыйдәне гомумиләштереп кабатлый. (Һәр укучы белем дәрәҗәсен бәяли, үзенә билге куя).

Җавапларны түбәндәге сораулар ярдәмендә алырга мөмкин:

-
Этимология сүзенең нәрсә аңлатканын белү өчен, безгә башта нәрсәне белергә кирәк?

-
Билгеләмәсен.

-
Этимологиянең билгеләмәсе турында нәрсәләр әйтә алабыз? Һәр төркем киңәшә, фикер туплый һәм җавап әзерли. (1нче төркемнән бер укучы җавап бирә).

-
Сүзләрнең килеп чыгу тарихы турында без ниләр беләбез, ничек беләбез, нәрсәгә карап беләбез?

-
Фонетик, сүзьясалыш, семантик принциплар ярдәмендә.

-
Фонетик принцип турында ниләр беләбез? Уйлыйбыз, киңәшәбез һәм җавап бирәбез. (2нче төркемнән бер укучы җавап бирә).

-
Морфологик принцип турында ниләр беләбез? (3нче төркемнән бер укучы җавап бирә).

-
Семантик принцип турында ниләр беләбез? (4нче төркемнән бер укучы җавап бирә).

-
Хәзер этимология турында белгәннәребезне тулысынча кабатлый​быз. (1 укучы кагыйдәне баштан азакка кадәр, икенче укучы, киресенчә, азактан башлап кабатлый, ягъни анализдан - синтезга, синтездан - анализга).

-
Хәзер һәркем үз-үзенә җаваплары өчен билге куя.

2.
Принципларга нигезләнеп, антропоним һәм топонимнарны этимологик яктан тикшерү.

-
Һәр төркемгә эзләнү һәм тикшеренү өчен, алдан биремнәр бирелгән иде. Хәзер һәр төркемнән берәр укучы җавап бирә. Башка төркемнәр өстәргә мөмкин.

1 нче төркем Россия Федерациясе территориясендәге географик атамалар: ойконимнар, оронимнар, гидронимнарны этимологик яктан тикшерә һәм җавап бирә (төрки-татар тамырлы).

2 нче төркем Яшел Үзән районындагы топонимнарның килеп чыгышы турында сөйли.

3 нче төркем, Альфред Халиковның «Болгар-татар чыгышлы 500 рус фамилиясе» дигән хезмәтенә нигезләнеп, антропонимнарның килеп чыгышы турында җавап бирә.

4 нче төркем, Г.Ф. Саттаровның «Кеше исемнәре ни сөйли?» дигән хезмәтенә нигезләнеп, татар исемнәренең килеп чыгышы турында җавап бирә.

3.
Гомумиләштереп йомгаклау.

-
Этимологияне, ономастиканы өйрәнү безгә ни өчен кирәк? һәр төркем уйлый, киңәшә, фикер туплый һәм җавап әзерли.

Җаваплар түбәндәгечә булырга мөмкин: 

-
Үз халкыңның тарихын белергә...

-
Татар һәм төрки халыкларның элек кайларда яшәгәнлеген, таралышын белергә...

-
Илләр белән илләр, халыклар белән халыклар арасындагы сәүдә, дин-мәдәният, мәгариф һ.б. мөнәсәбәтләрне-багланышларны белергә...

-
Сүзлек байлыгын арттырырга...

-
Чит телләрне өйрәнергә... һ.б. җаваплар.

Соңыннан 2 укучы этимология, аның принциплары, практик яктан әһәмияте турында тулысынча кабатлый. (Берсе - анализдан синтезга, икенчесе - синтездан анализга), һәр укучы бүгенге дәрескә үзенә гомуми билге куя.

4. Өйгә эш.

Татар телендәге һәм рус телендәге сүзләрнең килеп чыгышын
этимологик сүзлекләрдән эзләп табып аңлатырга.

Владимир Даль сүзлегеннән төрки-татар тамырлы сүзләрне
табып, килеп чыгышларын аңлатырга.

Сәяхәтче сүзләр эзләргә. (Мәсәлән, быстро - бистро). 

